
A.L. 148 tal-2018

ATT DWAR L-AMMINISTRAZZJONI TAT-TAXXA
(KAP. 372)

Regoli tal-2018 li jemendaw ir-Regoli dwar
Final Settlement System (FSS)

BIS-SAĦĦA tas-setgħat mogħtija bl-artikoli 23 u 58 tal-Att
dwar l-Amministrazzjoni tat-Taxxa, il-Ministru għall-Finanzi għamel
dawn ir-regoli li ġejjin:-

Titolu u bidu 
fis-seħħ.

L.S. 372.14

1. (1) It-titolu ta’ dawn ir-regoli hu r-Regoli tal-2018 li
jemendaw ir-Regoli dwar Final Settlement System (FSS), u dawn ir-
regoli għandhom jinqraw u jiftiehmu ħaġa waħda mar-Regoli dwar
Final Settlement System (FSS) hawn iżjed ’il quddiem imsejħa "ir-
regoli prinċipali".

(2) Dawn ir-regoli għandhom jitqiesu li daħlu fis-seħħ fl-1 ta’
April, 2018.

Temenda r-regola 
15 tar-regoli 
prinċipali.

2. Fis-subregola (2) tar-regola 15 tar-regoli prinċipali,
minflok il-kliem "u tiġi ffirmata mill-pagatur." għandhom jidħlu l-
kliem "u tiġi ffirmata mill-pagatur:" u minnufih wara għandu jiżdied
dan li ġej:

"Iżda, meta jiġi hekk ordnat mill-Kummissarju, il-pagatur
għandu jagħmel l-imsemmija rimessa permezz ta’ pagament
elettroniku.".

Temenda r-
regola 25 tar-
regoli prinċipali.

3. Ir-regola 25 tar-regoli prinċipali għandha tiġi emendata if
ġej:

(a) fis-subregola (1) tagħha, minnufih wara l-kliem "jinġabar
bħala hekk" għandu jiżdied il-kliem "flimkien mal-imgħax, li għandu
jitħallas kif provdut fl-artikolu 44(2A) tal-Att"; u

(b) fis-subregola (2) tagħha, minnufih wara l-kliem "fiż-żmien
preskritt" għandhom jidħlu l-kliem ", flimkien mal-imgħax".

Temenda l-
Iskeda Ċ għar-
regoli prinċipali.

4. L-Iskeda Ċ għar-regoli prinċipali għandha tiġi emendata
kif ġej:

(a) minflok il-partita 3 għandu jidħol dan li ġej:

"

";

(b) Minflok il-partita 4 għandu jidħol dan li ġej:

"

"; u

(c) il-partita 5 għandha tiġi mħassra.

3. AVVIŻ TA’ ĦLAS TA’ KULL XAHAR

Il-pagatur jonqos milli jagħti lill-
Kummissarju avviż ta’ ħlas ta’ kull xahar
(inkluż prospett nil) kif meħtieġ u fiż-żmien
preskritt bir-regola 15(2) u bil-mod provdut
taħt ir-regola 20.

€15. Regola  
15(2) u 
Regola 20

4. RIKONĊILJAZZJONI TA’ KULL SENA 
DWAR ĦLASIJIET MILL-PAGATUR

Il-pagatur jonqos milli jippreżenta lill-
Kummissarju, Rikonċiljazjoni Ta’ Kull 
Sena dwar Ħlasijiet mill-Pagatur flimkien 
mal-oriġinal ta’ kull Dikjarazzjoni ta’ Qligħ 
tal-Payee kif meħtieġ u fiż-żmien preskritt 
bir-regola 22.

€200 Regola 22

